
 

 

I ZARREN ESKAERA: JARDUERAK 
 

Jarduera honekin landu ditzakezun edukiak 
1. arloa. Norberaren ezagutza eta autonomia pertsonala: 1., 2. eta 3. 
blokeak. 
2. arloa. Ingurunea ezagutzea: 2. eta 3. blokeak. 
3. arloa. Hizkuntzak: komunikazioa eta irudikapena: 1., 3. eta 4. 
blokeak. 
 
Ontasunaren balioa gure baitan datza; hazi bat da, eta garatu eta handitu 
egiten da besteekiko maitasunezko eguneroko praktiken bidez ureztatzen 
bada. 
Beste pertsonari ongia egitea positiboa da jasotzen duenarentzat, baina 
baita egiten duenarentzat ere.  
Ikuspegi horretatik, eta ipuinaren edukitik abiatuta, gure enpatia 
garatzearen eta besteengatik egin ditzakegun ekintza positiboak 
identifikatzearen garrantziaz hausnartuko dugu. 

 
IRAKURKETA-FITXA:  

I ZARREN ESKAERA 

Materiala 
Izarren eskaera ipuina (eranskina eta esteka). 

Garapena 
Irakurri ipuina haurrei, aurkezpeneko irudiekin batera. 
Irakurtzen bukatzean, beharrezkoa izanez gero, egin galdera batzuk, 
istorioari behar bezala jarraitu diotela ziurtatzeko. Baieztapen hauek 
egiazkoak edo gezurrezkoak diren erantzun beharko dute. 

• Eguzkiak uste zuen bera zela garrantzitsuena, eta barre egiten zien 
izarrei, txikiak zirelako. 

• Haurrei ez zitzaien axola izarrek distirarik ez izatea, gaueko 
iluntasunak ez baitzien beldurrik ematen.  

• Izarrek zer gertatzen zitzaien kontatu zioten Huju hontzari.  
• Pertsona batek beste batengatik zerbait ona egiten duen bakoitzean, 

izar bat zeruan distiratzen hasten da. 
Jarraitu ipuina errepasatzen, honelako galderekin: 

• Zer gustatu zaizue gehien istorioan?  
• Zein pertsonaia agertzen dira?  
• Nola jokatzen du Eguzkiak izarrekin? Ona al da berak bezala 

jokatzea? 
• Nola sentitzen dira izarrak? Ulertzen al duzue irten nahi ez izatea? 

Inoiz sentitu al zarete haiek bezala, norbaitek barre egin dizuelako?  
• Nola laguntzen die izarrei Huju hontzak?  
• Zein da izarren erantzuna? Zer deritzozue? 
• Zer ikasi duzue ipuin honekin? 

I ZARREN ESKAERA 
 
Zerura begiratzen dugunean, Eguzkia ikusten dugu egunez, eta Ilargia eta 
izarrak gauez. Baina duela urte asko, gauzak ez ziren horrela. 
Gauez, Ilargiak bakarrik distiratzen zuen zeruan, izarrei lotsa ematen baitzien 
ateratzeak. 
Eguzkia izan zen guztiaren eragilea. Beti harroa izan denez, haiei iseka egiten 
hasi zen.  
—Ñimiñoak zarete eta! Sekula ez duzue nik bezala distiratuko! —esaten zien.  
Hainbeste barre egiten zien izarrei, non gero eta ezkutatuago baitzeuden. 
Ilargia, hala ere, beti saiatzen zen haiek animatzen. Gainera, bera ez zen 
Eguzkia bezain indartsua eta gau batzuetan atseden hartu behar izaten zuen. 
Baina haren argirik gabe, gauak izugarriak ziren, zeru beltz-beltzarekin eta 
erabateko iluntasunarekin, imajinatzen al duzue?   
Batez ere, haurrek oso gaizki pasatzen zuten, beldur zirelako. 
 
Baina gauzak aldatu egingo ziren. Bazen Huju izeneko hontz bat: 
pertsonengandik gertu bizi zen, eta haurrei entzun ahal izan zien, iluntasunari 
zioten beldurra kontatzen zutenean. Gau hartan bertan, oso gora hegan egin 
zuen eta izarrak ikustera joan zen haiekin hitz egitera.   
 
—Izarrak, nolatan ez duzue zerua zuen argiarekin betetzen hain politak 
izanik? —esan zien Hujuk. 
—Lotsa ematen digu norbaitek guri begiratzeak, eta Eguzkiak barre egiten 
digu —esan zuten. 
—Baina haurrek beldur handia pasatzen dute, iluntasunak izua ematen die. 
Ez al dago modurik Eguzkiak esaten dizuena ahaztu eta berriro distiratzeko? 
Izarrak pentsatzen geratu ziren eta batzuek zerbait egin behar zutela sentitu 
zuten.  
—Besteei laguntzeak batzuetan ahalegina egitea eskatzen digu —esaten 
zuten.  
Jendearen alde zerbait ona egitea erabaki zuten, eta, beraz, gainerako izarrak 
konbentzitu eta Huju hontzarekin hitz egin zuten: 
—Nahiz eta guretzat ahalegin handia den irtetea eta jendeak ikustea, uste 
dugu onberak izan behar dugula eta gure lotsa baztertu. Baina trukean 
zerbait eskatuko dugu: izar bat gauean argituko da pertsona batek beste 
baten alde zerbait ona egiten badu, inolako saririk espero gabe. 
 
Huju, oso pozik, itzuli egin zen jendeari izarren eskaera kontatzeko.  
Haurrak besteen alde gauza onak egiten hasi ziren, eta laster pertsona 
gehiago batu zitzaizkien. Zerua izarrez betetzen hasi zen! 
 
Harrezkero, jendearen onberatasunari esker, milioika izarrek dir-dir egiten 
dute zeruan. Baina oraindik asko geratzen dira, gauza onak noiz egingo 
ditugun zain, gaueko iluntasuna bere argiarekin argitzeko. 
 
 
 
 
 



 

 

GURE ZERU IZARTSUA 

Materiala 
Izarraren txantiloia. 
Koloretako margoak. 

Garapena 
Talde handian, gogoratu izarrek ipuinean egin zuten eskaera. 
Eskatu haurrei adierazteko zer gauza on egiten dituzten besteentzat. Egin 
zerrenda bat erantzunekin, ikasle guztientzat argi gera daitezen. 
Eman izarraren txantiloi bat haur bakoitzari, eta eskatu nahi duten bezala 
koloreztatzeko eta apaintzeko. 
Prestatu eremu bat ikasgelan gure zerua sortzeko.  
Haur batek ekintza on bat egiten duen bakoitzean, azaldu egingo du, bere 
izarra erakutsiko du ekintza hori idatz dadin, eta zeruan zintzilikatuko da.  
Gehitu ekintza positibo berriak, egunerokoan egiten direnak edo haur batek 
aipatzen dituenak, ikaskuntza indartzeko eta gure zerua zabaltzen joateko. 
 



 

 



 

 

I ZARREN ABESTIA 

Materiala 
Izarren eskaera ipuinaren abestia (esteka) 
Izarren eskaera ipuineko abestiaren letra. (Eranskina) 

Garapena 
Biribilean eserita, talde handian, aurreko jarduerako izar-marrazkiarekin, 
azaldu jarraian ipuinaren abestia entzungo dugula eta letrak esaten digunari 
arreta handia jarri behar diogula. 
Abestia entzun ondoren, errepasatu letra, gelditu azken ahapaldian zer esan 
nahi duen komentatzeko eta ipuineko mezuak indartzeko. 

 
Ez beldurrik izan ahalegintzeko arrazoi bat badago 
Keinu onei esker... zeruak distira egin zuen! 

ERANSKINA 
I ZARREN ESKAERA ABESTIAREN LETRA 

SI TE DAS 

Nunca brillaréis tan lindo como lo hago yo 
Palabras que fueron dardos pa’ su corazón 
Somos unas gotas diminutas frente al Sol 
Se sentían feas, torpes ¡ocultas mejor! 

Mira bien 
Estoy aquí 
Brillo hoy 
Gracias a ti 
Cuida a quién está a tu alrededor 

Hay noches 
Que luna descansa 
Y no veis 
Todo está muy negro 
Todo está muy negro 
Todo está muy mal 

Mucho miedo si no brilláis (BIS) 

Alguien dijo de repente que de noche no 
Se ve nada si se apaga todo el resplandor 
No te importe hacer esfuerzo si hay una razón 
Gracias a los buenos gestos… ¡el cielo brilló! 

Mira bien 
Estoy aquí 
Brillo hoy 
Gracias a ti 
Cuida a quién está a tu alrededor 

SOLO MÚSICA 

Así el cielo se llenó 
Aunque ya nadie lo recuerde 
De miles de estrellas que hoy 
Salen a verte 

Así el cielo se llenó 
y cada gesto encendió… 

No te importe hacer esfuerzo si hay una razón 
Gracias a los buenos gestos… ¡el cielo brilló! 

SI TE DAS 

Ez duzue inoiz nik bezain ezer distira egingo. 
Hitz haiek bihotza zulatu zieten 
Tanta ñimiñoak gara Eguzkiaren aurrean 
Itsusi sentitzen ziren, baldar... hobeto 
ezkutatuta! 

Begiratu ondo 
Hemen nago 
Gaur distira egiten dut 
Zuri esker 
Zaindu inguruan duzuna 

Gau batzuetan, 
Ilargiak atseden hartzen du 
Eta ez duzue ikusten 
Dena oso beltz dago 
Dena oso beltz dago 
Dena oso gaizki dago 

Beldur handia distirarik ez baduzue (BIS) 

Norbaitek bat-batean esan zuen gauez ez 
Dela ezer ikusten argi guztia itzaliz gero 
Ez beldurrik izan ahalegintzeko arrazoi bat 
badago 
Keinu onei esker... zeruak distira egin zuen! 
Begiratu ondo 
Hemen nago 
Gaur distira egiten dut 
Zuri esker 
Zaindu inguruan duzuna 

MUSIKA BAKARRIK 

Horrela, zerua izarrez bete zen, 
Inork gogoratzen ez badu ere, 
Milaka izarrez, eta, gaur egun, 
Zu ikustera irteten dira 

Horrela, zerua izarrez bete zen, 
Eta keinu bakoitzak... 

Ez beldurrik izan ahalegintzeko arrazoi bat 
badago 
Keinu onei esker... zeruak distira egin zuen! 

Estribillo 

Estribillo 

Estribillo 

Errepika 

Errepika 

Errepika 



 

 

ANTZERKIA: I ZARREN ESKAERA 

Materiala 
Izarren eskaera ipuina. (esteka) 
Izarren eskaera ipuineko abestia. (esteka) 
“Gure zeru izartsua” jarduerako txantiloiak: Eguzkia, Ilargia, Huju hontza 
eta izarrak. 

Aurretik kontuan hartu beharrekoak 
Ikasgelan entseatzea eta ipuinaren narrazioa irudikatzea proposatzen da, 
erantzukizunaren, lankidetzaren eta talde-lanaren balioan arreta jarriz.  
Ipuina kontatzen den bitartean, haurrek pertsonaiak irudikatuko dituzte 
bakoitzaren marrazkiak erabiliz. 
Ikasgelaren mailaren arabera, gidoi sinpleago bat egin daiteke, nahi izanez 
gero, eta protagonistek beren esaldiak esan ditzakete. 
Antzezpenaren amaiera gisa, ipuinaren abestia abestu eta dantzatzea erabaki 
daiteke, eta publiko guztia hori ere egitera animatu. 
Koloreztatu eta apaindu Eguzkiaren, Ilargiaren, Huju hontzaren eta izarren 
txantiloiak, ikasle guztien laguntzarekin. 
 

Garapena 
Koloreztatu ipuineko pertsonaien txantiloiak.  
Banatu paperak gelako haurren artean: Eguzkia, Ilargia eta Huju hontza; 
gainerakoak izarrak izango dira. Azaldu pertsonaia antzeztu behar dutela 
ipuinean agertzen denean.  

